
ක්ෂමස්ව  භගවත්යංබ  ක්ෂමා  ශීලේ  පරාත්පරේ।
ශුද්ධ  සත්ව  ස්වරූපේච  කෝපාදි  පරි  වර්ජිතේ॥

උපමේ  සර්ව  සාධ්වීනාං  දේවීනාං  දේව  පූජිතේ।
ත්වයා  විනා  ජගත්සර්වං  මෘත  තුල්යංච  නිෂ්ඵලම්।

සර්ව  සංපත්ස්වරූපාත්වං  සර්වේෂාං  සර්ව  රූපිණී।
රාසේශ්වර්යධි  දේවීත්වං  ත්වත්කලාඃ  සර්වයෝෂිතඃ॥

කෛලාසේ  පාර්වතී  ත්වංච  ක්ෂීරෝධේ  සිංධු  කන්යකා।
ස්වර්ගේච  ස්වර්ග  ලක්ෂ්මී  ස්ත්වං  මර්ත්ය
ලක්ෂ්මීශ්ච  භූතලේ॥

වෛකුංඨේච  මහාලක්ෂ්මීඃ  දේවදේවී  සරස්වතී।
ගංගාච  තුලසීත්වංච  සාවිත්රී  බ්රහ්ම  ලෝකතඃ॥

කෘෂ්ණ  ප්රාණාධි  දේවීත්වං  ගෝලෝකේ  රාධිකා  ස්වයම්।
රාසේ  රාසේශ්වරී  ත්වංච  බෘංදා  බෘංදාවනේ  වනේ॥

කෘෂ්ණ  ප්රියා  ත්වං  භාංඩීරේ  චංද්රා  චංදන  කානනේ।
විරජා  චංපක  වනේ  ශත  ශෘංගේච  සුංදරී।

පද්මාවතී  පද්ම  වනේ  මාලතී  මාලතී  වනේ।
කුංද  දංතී  කුංදවනේ  සුශීලා  කේතකී  වනේ॥

කදංබ  මාලා  ත්වං  දේවී  කදංබ  කානනේ 2පිච।
රාජලක්ෂ්මීඃ  රාජ  ගේහේ  ගෘහලක්ෂ්මී  ර්ගෘහේ  ගෘහේ॥

ඉත්යුක්ත්වා  දේවතාස්සර්වාඃ  මුනයෝ  මනවස්තථා।
රූරූදුර්න  ම්රවදනාඃ  ශුෂ්ක  කංඨෝෂ්ඨ  තාලුකාඃ॥

ඉති  ලක්ෂ්මී  ස්තවං  පුණ්යං  සර්වදේවෛඃ  කෘතං  ශුභම්।
යඃ  පඨේත්ප්රාතරුත්ථාය  සවෛසර්වං  ලභේද්ධ්රුවම්॥

අභාර්යෝ  ලභතේ  භාර්යාං  විනීතාං  සුසුතාං  සතීම්।
සුශීලාං  සුංදරීං  රම්යාමති  සුප්රියවාදිනීම්॥



පුත්ර  පෞත්ර  වතීං  ශුද්ධාං  කුලජාං  කෝමලාං  වරාම්।
අපුත්රෝ  ලභතේ  පුත්රං  වෛෂ්ණවං  චිරජීවිනම්॥

පරමෛශ්වර්ය  යුක්තංච  විද්යාවංතං  යශස්විනම්।
භ්රෂ්ටරාජ්යෝ  ලභේද්රාජ්යං  භ්රෂ්ට  ශ්රීර්ලභේතේ
ශ්රියම්॥

හත  බංධුර්ලභේද්බංධුං  ධන  භ්රෂ්ටෝ  ධනං  ලභේත්॥
කීර්ති  හීනෝ  ලභේත්කීර්තිං  ප්රතිෂ්ඨාංච
ලභේද්ධ්රුවම්॥

සර්ව  මංගළදං  ස්තෝත්රං  ශෝක  සංතාප  නාශනම්।
හර්ෂානංදකරං  ශාශ්වද්ධර්ම  මෝක්ෂ  සුහෘත්පදම්॥

॥  ඉති  සර්ව  දේව  කෘත  ලක්ෂ්මී  ස්තෝත්රං  සංපූර්ණම්  ॥

